
Magàn 

 

L'è-tì ho que t'anchouigno Magàn ? 
 
L'è la paille é lo fen 
euntrì me pèi de mèinoù ? 
Le tseun que djappon 
é le vatse saréye i boi ? 
 
L'è-tì ho que t'anchouigno Magàn ?  
Ta man su mon vezadzo, 
te vyiille hocque 
é ta vouése, 
eun bidjòn su mon fron : 
 
« Beutta-tè la maille, va beuntoù fée frette,  
tourna po tro tar 
vouì lo natte... » 
 
Dedeun lo comerse  
di mateun de mèizòn de no 
é su me joué eundremè, 
i-z-orijine de nouha fameuille, 
no prédzoon nouha Lénva 
dzor aprì dzor, 
pose aprì pose. 
 
Te te promée pe mon queur, Magàn, 
é l'è ho que dze m'anchouigno...  
 
   que dze sarì todzor ton Petoù. 

